Cofnodion Cyfarfod Cyngor Cymuned Llanrug a Chwm y Glo, a gynhaliwyd Nos Fawrth 17 o Dachwedd 2015 yn Ysgol Gynradd Cwm y Glo am 7:00 y.h.
Presennol:  Y Cynghorwyr  Goronwy Hughes (Cadeirydd), Avril Jones (Is-gadeirydd), Rhian Thomas, Philip Roberts, Hefin Jones, Richard Robinson, Clifford Williams, Meryl Green, Nan Humphreys, Meirwen Lloyd.

Ymddiheuriadau:  Y Cynghorwyr Rhys Parry, Delyth Tomos, Alan Pritchard

Clerc:  Meirion Jones

1. Estynnwyd croeso i bawb i’r cyfarfod gan y Cadeirydd.
2. Derbyn Ymddiheuriadau - fel y nodwyd uchod.
3. Gwel item 17 isod.

4. Datgan buddiant personol:

Penderfynwyd:  Yn unol â’r drefn arferol, i aelodau ddatgan buddiant personol cyn ymdrin ag unrhyw item perthnasol ar yr agenda.
5. Cadarnhau Cofnodion Mis Hydref

6. Materion yn Codi o’r Cofnodion

I. Pwll Moelyn

Adroddwyd fod gwaith wedi cychwyn ar Bwll Moelyn ond ei fod ymhell o fod yn dderbyniol. Roedd llawer iawn mwy o waith i’w wneud ac roedd y mater yn creu pryder sylweddol i’r aelodau.
Adroddodd y Clerc fod cyfreithiwr wedi cynnig drafftio llythyr ar ran y Cyngor i’w anfon at y Gymdeithas Tai ond hyd yma nid oedd wedi derbyn dim, er ein bod wedi anfon e-bost ato yn ei atgoffa.

Penderfynwyd:  Y Clerc i gysylltu â’r cyfreithiwr eto a gofyn iddo ysgrifennu ar ein rhan a bod angen gwthio hyn ymlaen nawr oherwydd bod y sefyllfa bresennol yn bell o fod yn dderbyniadwy. Mynegwyd siomedigaeth fawr yn y modd mae’r Gymdeithas Tai wedi ymdrin â’r sefyllfa.
II. Coed Nadolig – gweler item 10 isod
III. Blwch Post

Adroddwyd fod nifer o gwynion bellach yn cael eu derbyn am leoliad y blwch postio ger siop Ystorfa Llanrug, a bod ei leoliad presennol yn amharu ar weledigaeth wrth droi allan o gyffordd Glan Moelyn a’r brif ffordd o Gaernarfon i Lanberis ar gyfer traffig sydd yn dod o gyfeiriad Llanberis.
Penderfynwyd: Y Clerc i gysylltu â Chyngor Gwynedd i adrodd am y broblem a hefyd i ddwyn sylw Cyngor Gwynedd at y broblem gydag arwyddion yng Nghwm y Glo, yr arwydd ar y modurdy yn hysbysebu gwasanaeth golchi ceir, a’r arwydd sydd yn arddangos pris petrol.
IV. Llwybrau Cyhoeddus
Adroddwyd fod angen gwneud cais i gofrestru’r llwybrau ynghyd ac ychwanegu dau lwybr ychwanegol sef, llwybr o Finffordd i’r lôn a’r llwybr o Glan ffynnon at y ffordd fawr.
Nodwyd fod y Cyngor Cymuned wedi cael map cyfredol o lwybrau cyhoeddus a gofynnwyd a oedd bosib cael mwy o’r mapiau.
Penderfynwyd:  Y Clerc i gysylltu â Chyngor Gwynedd i gychwyn y broses o gofrestru’r llwybrau ac i holi os oes bosib cael copïau ychwanegol o’r mapiau.
7. Adroddiad Pwyllgor Cyllid (Atodiad A)
(Nid chymerodd y Cynghorydd Phil Roberts ran yn y Pwyllgor Cyllid – dim ond  yno ar gyfer Pwyllgor y Fynwent) 

Adroddwyd fod y pwyllgor Cyllid wedi cyfarfod i bwrpas paratoi cyllideb ar gyfer y flwyddyn gyfredol, i sicrhau ein bod mewn sefyllfa i ariannu prosiectau arfaethedig a hefyd ein bod yn gwario arian er budd y gymuned ac nid yn dal ar lawer o arian wrth gefn. Aeth y cadeirydd a’r aelodau drwy’r gyllideb ac fe amcangyfrif bydd oddeutu £11k yn debygol o’i gario drosodd tuag at 2016 / 2017. Gofynnir i’r Cyngor gymeradwyo adroddiad y Pwyllgor Cyllid ynghyd a’r gyllideb.
Penderfynwyd:  Derbyn yr adroddiad a chymeradwyo’r gyllideb am weddill 2015 / 2016.

8. Adroddiad Pwyllgor Y Fynwent (Atodiad B)

Adroddwyd fod Pwyllgor y Fynwent a sefydlwyd yn y cyfarfod blynyddol a gynhaliwyd ym mis Mai, wedi cyfarfod i drafod nifer o faterion parthed y fynwent ond yn bennaf y lefelau’r ffioedd a godir. Gofynnir i’r Cyngor gymeradwyo argymhellion y Pwyllgor i gynyddu’r ffioedd fel y dangosir.
Penderfynwyd:  Derbyn yr adroddiad a chymeradwyo’r ffioedd ac argymhellwyd eu bod yn dod i rym o’r 1af o Ebrill 2016.
9. Llythyr Cyngor Cymuned Llanddeiniolen

Darllenwyd llythyr a dderbyniwyd gan Glerc Cyngor Cymuned Llanddeiniolen yn gofyn am ein hymateb i nifer o bwyntiau. Yn bennaf gofynnwyd a buasai mantais i sefydlu consortiwm o Gynghorau Cymuned gyfagos i drafod materion sydd yn effeithio arnom i gyd.
Penderfynwyd:  Ar ôl cryn drafodaeth ar hyn, penderfynwyd cysylltu â Chlerc Cyngor Cymuned Llanddeiniolen yn ei hysbysu o’n penderfyniad a parthed y pwyntiau a godir a’r Clerc i gysylltu â mynegi ein bod yn fodlon cyfarfod a Chynghorau Cymuned gyfagos, a phenderfynu o’r cyfarfod cyntaf os fyddai mantais i Gyngor Cymuned Llanrug a Chwm y Glo fod yn rhan o unrhyw gonsortiwm.
10. I dderbyn adroddiad ar y Coed Nadolig

Adroddwyd gan y Cynghorydd Nan Humphreys ei bod wedi cysylltu â Glasfryn i bwrpas pwrcasu coed Nadolig i Gwm y Glô a Llanrug a'u bod wedi archebu. Adroddodd ei bod wedi ceisio cael rhywun i gludo, gosod y coed a’r goleuadau arnynt ond cawson un dyfynbris o £794. Awgrymwyd gan Glasfryn fod rhywun yn ardal Llanrug gyda ‘Cherry Picker’ (hwn cawsom llynedd). O ran Iechyd a Diogelwch awgrymwyd mai dyma yw’r ateb a chytunwyd i gysylltu ag ef am bris ar gyfer gosod y coed a’r goleuadau arnynt. Adroddwyd byddant yn cael eu gosod ar y Dydd Gwener y 4ydd o Ragfyr.
Penderfynwyd:  Derbyn yr adroddiad a diolchwyd i’r Cynghorydd Nan Humphreys am ei gwaith ac iddi gymryd cyfrifoldeb dros y coed.

11. Materion Cynllunion

DIM

12. Ceisiadau am Gymorth Ariannol gan y Cyngor

Derbyniwyd cais am Gymorth ariannol gan elusen R H Owen. 

Adroddwyd fod y Clerc wedi cydnabod derbyn y cais ac y bydd yn cael ei drafod yn y cyfarfod heno. Fodd bynnag roedd y Clerc wedi gofyn am fanylion o faint o Gymorth ariannol roedd yr elusen wedi ei roi i ddisgyblion o Lanrug a Chwm y Glo, ond hyd ddyddiad y cyfarfod nid oedd ymateb wedi derbyn. Adroddwyd ymhellach gan y Cadeirydd fod ymchwiliad o wefan y Comisiwn Elusennau yn nodi mai cyfraniadau tuag at ddisgyblion Llanberis yw nod yr elusen felly byddai yn ei gwneud yn anghyfreithlon i wneud cyfraniad.
Penderfynwyd:  Yn sgil yr uchod i beidio rhoi cymorth ariannol i elusen R H Owen ac i’r Clerc gysylltu â hwy i’w hysbysu o hyn.
13. Adroddiad Y Cynghorydd Hefin Jones ar Bartneriaeth y Wyddfa
Adroddodd y Cynghorydd ei fod wedi mynychu cyfarfod o ‘Bartneriaeth y Wyddfa’, Ymhelaethol yr aelod ar bwrpas y Bartneriaeth, sef ei fod wedi greu i weithio gyda’r gymuned leol, tirfeddiannwyr, deiliaid a rhanddeiliaid i bennu materion herian a chyfleoedd amdan yr Wyddfa. Bydd y Bartneriaeth yn gweithredu atebion rhyngweithiol ac ymarferol. Mae aelodau’r bartneriaeth yn cynnwys sefydliadau a mudiadau sydd yn goruchwylio o amgylch Y Wyddfa ac yn cynnwys, Parc cenedlaethol Eryri, Rheilffordd Y Wyddfa, Cymdeithas Eryri, Yr Ymddiriedolaeth Genedlaethol, Eryri Bywiol, Cyfoeth Naturiol Cymru, Undeb Amaethwyr Cymru, Cynghorau Gwynedd a Chonwy, Fforwm Mynediad i’r Gogledd a CLA Cymru. Adroddwyd ymhellach fe’i  sefydlwyd oherwydd y cynnydd sylweddol yn y nifer a ddefnyddir y Wyddfa ar gyfer gweithgareddau hamdden a bod y mudiadau uchod yn gallu rhannu eu teimladau ar wahanol faterion sydd yn ymwneud a’r Wyddfa.
Fel rhan o’r uchod teimlir yn gryd fod gan y Cynghorau Cymuned le allweddol i chwarae yn hyn a'u bod yn adlewyrchu barn pobl leol.
Penderfynwyd:  Derbyn yr adroddiad a diolch i’r Cynghorydd Hefin Jones am fynychu’r cyfarfod o Bartneriaeth y Wyddfa ac am yr adroddiad.
14. Adroddiad ar faterion  parcio ar Ffordd yr Orsaf gan Y Cynghorydd Clifford Williams.

Adroddodd y Cynghorydd fod llinellau melyn wedi gosod o flaen Y Sefydliad Coffa a bod ceir yn parcio arnynt. Adroddwyd fod trigolion wedi cysylltu â Chyngor Gwynedd i adrodd am hyn a bod y sefyllfa yn waeth ar fin nos.
Penderfynwyd:  Derbyn yr adroddiad a’r Clerc i gysylltu â Chyngor Gwynedd i ofyn a fyddai bosib cael presenoldeb swyddog gorfodaeth parcio o dro i dro i gadw llygaid ar y sefyllfa a gofyn iddynt ddod ar ôl amser te, pan fydd pobl adref o’i gwaith.
15. Gohebiaeth – Cyngor Gwynedd

Darllenwyd llythyr gan Gyngor Gwynedd a ddosbarthwyd i drigolion lleol am barcio ar Ffordd yr Orsaf, yn dilyn cais gan Y Cynghorydd Charles Jones.
Penderfynwyd:  Derbyn yr adroddiad

16. Gohebiaeth – Eraill

DIM

17. Côd Ymddygiad a Phresenoldeb
Adroddwyd gan y Clerc oddi tan Ddeddf Llywodraeth Leol 1972 os yw aelod yn methu 6 cyfarfod yn olynol o unrhyw gyfarfod o’r Cyngor neu ei bwyllgorau, is-bwyllgorau mae’n awtomatig yn peidio bod yn aelod o’r Cyngor. Mae un aelod wedi disgyn i’r categori yma ac mai’r cyfarfod diwethaf iddo fynychu oedd Tachwedd 2014. Yn sgil hyn felly mae’n ofynnol ysgrifennu ato i’w hysbysu o hyn.
Penderfynwyd:  Derbyn yr adroddiad a’r Clerc i ysgrifennu ato i’w hysbysu o hyn. Sicrhau fod y llythyr yn mynd gyda phost cofrestredig.
Arwyddwyd:

Cadeirydd: 




Dyddiad: 
